
趙千里夜潮圖

作者：王冕　元

本作品收錄於《列朝詩集/甲前05》

去年夜渡西陵關，待渡兀立江上灘。

灘頭潮來倒雪屋，海面月出行金盤。

水花著人如撒霰，過耳斜風快如箭。

叫霜鴻雁零亂飛，正似今年畫中見。

寒煙漠漠天冥冥，展玩陡覺心神清。

便欲吹簫騎大鯨，去看海上三山青。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

